
PROFESORES RESPONSABLES DO PROXECTO

· Jose Espinosa

· MºJosé Fidalgo

COLABORACIÓNS E AGRADECEMENTOS

Agradecemos especialmente a colaboración ao Departamento de Tecnoloxía ,polo tempo empregado na  construción dos visores de fondo ,realizados con materiais reciclados , e ao Departamento de Plástica , pola idea e planificación do cartel do proxecto,sen o cal non poderíamos participar.
Agradecemos igualmente a dirección e compañeiros do I.E.S Quiroga polo apoio e axuda mostrada durante o desenvolvemento do proxecto.

SECUENCIA DE INTERVENCIÓNS

1. Selección e cartografado do enclave.

2. Elaboración dun protocolo de observación e rexistro de parámetros de descrición e tipificación do biotopo ,co posterior inventario das mostras atopadas.Nesta fase procedérase a fabricación do material necesario para a observación e captura de mostras .

3. Observación inicial in situ e recollida de mostras

4. Estudo no laboratorio das mostras ,tras un período de incubación en acuario.

5. Identificación de organismos e fotografado de esceas relevantes.

O calendario de actuacións abarca desde outono do 2006 ,con diferentes campañas de recollidas de mostras nos meses de novembro,decembro 2006 ,xaneiro,febreiro e marzo do 2007.
PLANO DE ACTUACIÓN 
O obxectivo do proxecto do IES Quiroga é achegar o entorno natural a toda a poboación, para poder mellorar a calidade dos ecosistemas fluviais.

A través desta  actividade preténdese facer unha interpretación ambiental dun entorno próximo o instituto e promovelo como unha aula da natureza aberta .

Con este proxecto intentase potenciar e fomentar o entorno natural, para así poder valorar as repercusións humanas sobre o medio e tomar conciencia da necesidade do desenvolvemento sostible.

Este traballo centrouse nun enclave moi concreto do río Quiroga, onde se pretende por a punto un protocolo de observación, rexistro de parámetros de descripción e tipificación de biotopos, así como facer un inventario das formas atopadas .
COMARCA DE QUIROGA
Tomando como base o Mapa Topográfico de España ,dixitalizado por J.M. Migueláñez , G.I.M.O-S.G.E 1994-95,localizáronse as masas de agua obxecto de estudo.

ÁREA VISUAL DA ZONA DE MOSTRAXE

DESCRICIÓN DO ENTORNO

Seleccionouse para o traballo o enclave do río Quiroga o seu paso pola área Recreativa da mesma localidade situada entre o Ponte de Villaverde e as proximidades do Ponte da N.120.

O entorno bioxeográfico, fortemente antropizado ,correspóndese cun enclave de tránsito do mediterráneo ao eurosiberiano,con formación vexetal de restos de bosque galeriforme seguido de prados e hortícola nas proximidades do ponte de Villaverde.

O río Quiroga é un afluente do Sil que se atopa encaixado no val de Quiroga e percórreo  en dirección NE-SW.

O substrato petrolóxico da unha reacción débil ao ácido clorhídrico ,o que denota unha certa pobreza en carbonatos,predominando materiais silíceos sedimentarios sobre unha xeomorfoloxía fluvial,feito este que contrasta coa actividade das poboacións de microalgas desenvolvida no acuario experimental ,que presentan ´´ actividade petroxenética `` con reacción ácida positiva.Este feito é posible si se dispón dos fitosanitarios adecuados ,aportes que ven poden ser transportados polo río Quiroga desde a súa cabeceira ou aportados no seu traxecto en diferentes tramos de estrutura minero-petroloxíca complexa ( A Seara , Ferramulín , Villarbacu....).Nas zonas de afloramentos rochosos ,obsérvanse lousas grises con tendencia a esquistosidade ,en función da intensidade do metamorfismo.

O solo presenta unha textura limo –areoso a limoso ,aumentando as fraccións finas nas áreas de prado.(Apéndice 1:Estimación da textura do solo  pola plasticidade)
OBXECTIVOS

· Achegar a poboación o medio natural.
· Estimular a participación de toda a comunidade educativa na conservación do entorno natural.
· Realizar un protocolo de observación ,descrición e tipificación do biotopo.

· Potenciar a calidade dos ecosistemas fluviais.
· Avaliar a vida das augas en base as súas características fisicoquímicas e biolóxicas.
· Concienciar da importancia do coñecemento de tódalas formas de vida existentes,para evitar a degradación do hábitat.
· Observar os distintos organismos no seu entorno real.

· Aprender a usar claves de identificación.

· Identificar as principais características dos  grupos de organismos estudados.

· Buscar relacións,similitudes e conclusións entre os datos recompilados.

MATERIAIS E INFRAESTRUTURAS

DESENROLO
1.Saídas de recoñecemento: entorno do río e charcas próximas obxecto de estudo.

2.Selección dos puntos para a recolección das mostras.


[image: image12]
3.Recollida e captura, mediante aspirado de fondos. 
Cuantifícanse a eficacia polas unidades de esforzo, bombeos realizados, normalizado en 6 bombeos.

4.Observación directa do fondo e seo de masas de auga na procura de macroinvertebrados e outros elementos de interese, mediante os visores construídos o efecto.

5.Medicións dos parámetros fisicoquímicos para a análise das augas.

No análise fisicoquímico da auga ,estudáronse os seguintes parámetros:
Temperatura: É unha variable moi importante no medio acuático,pois inflúe no metabolismo das especies,como produtividade primaria,respiración dos organismos e descomposición da materia orgánica.Os datos de temperatura obtivéronse cun termómetro.

pH:A medición de pH determina a acidez ou basicidade dunha solución; a escala de pH está entre 0 e 14.As medidas de pH son de extrema utilidade , pois informan da calidade das augas,sendo os valores de PH das augas superficiais mais óptimos entre 4 e 9.As medicións realizáronse cun pH-metro.
Salinidade: Foi medida por conductometría ,e atópase nun rango entre 0.4 -0.7 mS ,valores similares aos da rede de abastecemento (0.4mS)..

DATA DE RECOLLIDA:
15/01/07

HORA:
10:15

	
	TRAMO1
	TRAMO 2
	TRAMO 3

	
	Zona de cascadas de auga
	Zona de augas tranquilas
	Zona de augas estancadas

	TEMPERATURA
	8ºC


	9ºC
	10ºC

	PH

	7,85
	7,73
	7,67

	SALINIDADE(mS)

	0.07
	0.07
	0.07


Estudo do solo: O solo recollido nas zonas marcadas ,obxecto de estudo presenta unha textura  limo – areoso a limoso ,aumentando as fraccións finas nas áreas de prado.
Textura do solo :Estimación pola súa plasticidade




(Wiessmamm e Nehring ,1951,en Guitián Ojea,1973)

· Procedemento: Mestúrase o solo con auga e observanse as caracteristicas da pasta formada con arreglo o seguinte cadro. 

SOLOS MINERAIS (ata o 10% de materia orgánica)

	OBSERVACIÓN
	%de partículas finas
	CLASIFICACIÓN

	Solo non ligable
	0-10

	Areoso (A)

	Ligable,pero que non se deixa arrollar facilmente en forma de cilindro do grosor dun lapis
	10-20
	Areoso-Limoso (Al)

	Pódese arrollar en forma de cilindro do grosor dun lapis. A riqueza en area manifestase por rexido  (crepito apreciable)
	20-30
	Limoso-Areoso(La)

	Nótase lixeiramente a area ao esmagala entre o polgar e o índice.Só se percibe o cruxido o acercar ao oído.
	30-40
	Limoso(L)

	Ao esmagalo entre o polgar e o índice a superficie aparece brillante.So rexe entre os dentes
	40-50
	Limo-arxiloso(Lp)

	A superficie mostra moito brillo.Entre os dentes sensación de manteiga.
	Mais de 50
	Arxiloso


6.Descrición dos macroinvertebrados bentônicos atopados 

A maioría dos macroinvertebrados son insectos acuáticos en etapas temperás de desenvolvemento. Serven como indicadores da calidade das augas, polos rangos de tolerancia a diversos parámetros ou por adaptacións anatómicas en resposta a diversas condicións ambientais (Santamaría et al.). Así pois, a presenza ou ausencia destes organismos dentro do río ,así como a diversidade das especies que o habitan, poden ser indicadores da calidade ecolóxica  do río en xeral.
●Evolución dos organismos no acuario do laboratorio.
Para a creación das improntas observacionais cultivouse o material recollido no acuario disposto o efecto, facendo un seguimento dos procesos e feitos que se foron manifestando.

●Utilización das seguintes claves para poder identificar os invertebrados , despois de semanas no acuario.-Clave publicada no Anuario I da Asociación Amigos do Patrimonio de Lemos, e que serve de guía para a identificación.
1.Macroinvertebrados con cuncha dura e ríxida ,de corpo blando non segmentado exteriormente que sae da cuncha cando está en actividade.............MOLUSCOS


1.1 Caracois , con cuncha dunha peza mais ou menos arrollada ........................GASTEROPODA
· Con un opérculo,pequena placa córnea ou calcificada que pecha a apertura da concha cando está no interior, e a trasporta  no dorso cando o animal emerxe do caparazón,evitando a desecación das branquias........OPERCULADOS
· Caracois sen opérculo;respiración mediante pulmón .........PULMONADOS
· Cuncha en forma de lapa sen trazas de espiras completas ,ao sumo cun ápice lixeiramente incurvado a modo de gorro frixio ..........ANCYLIDAE (Ancylus)    

· Sen os anteriores caracteres

---Cuncha helicoidal enrolada nun so plano e moito mais ancha que alta.

----Cuncha helicoidal levóxira ; cuncha fráxil ; tentáculos en forma de lezna.

----Cuncha destróxira e mais grosa ; tentáculos triangulares........LIMNAEIDAE (Limnaea)

1.2 Cunchas de dúas pezas unidas mediante bisagra.......BIVALVOS

2.Macroinvertebrados con corpo claramente segmentado e recuberto por un tegumento duro e articulado que impide a alteración da forma do corpo ou ben ,so cambios moi pequenos; normalmente con extremidades articuladas ,ao menos nalgún momento do seu desenvolvemento.......................................ARTRÓPODOS


2.1 Pequenos animais de menos de 1mm ,corpo globoso ou en forma de pera e apéndices birrámeos ou con mais de dúas ramificacións ,provistas de ´pelos´:con tres apéndices (larva nauplius) ou con catro apéndices  (larva metanauplius)............CRUSTÁCEOS INMADUROS



2.2 Adultos con oito patas e xuvenis con seis ,unirrámeas.Sen antenass.Con quelíceros .Corpo mais ou menos globoso,na súa maior parte non segmentado..............ARÁCNIDOS



2.3 Apéndices unirrámeos:con un par de antenas ,tres pares de patas ou desprovistas de las (larvas ápodas).Corpo dividido en cabeza (antenas e ollos),tórax e abdome formado por nove segmentos sen apéndices articulados.Nas formas acuáticas xuveniles poden posuír expansións membranosas desenvoltas desde os segmentos abdominais.........INSECTOS


2.3.1  


· Un par de ás quitinosas endurecidas (elitros)e normalmente un segundo par membranoso que se prega baixo o primeiro..................INSECTOS ACUÁTICOS.

· Ás e elitros ausentes ou reducidas (alcanzando soamente o segundo ou terceiro segmento abdominal):Adultos de Colembolos e....... xuvenis do resto de ordes ou grupos
2.3.1.1 Ás curtas ou esbozadas que acadan o segundo ou terceiro segmento abdominal .Estremo posterior do corpo con dous grandes cercos de aspecto filiforme ou laminar;cun pico ou cunha  cabeza triangular ,ou cunha máscara que pode ser proxectada por diante da cabeza............XUVENILES ALADOS

· A)Pezas bucais convertidas nun pico,que pode estar repregado debaixo do corpo.Cabeza de característica forma triangular............HEMÍPTEROS

· B)Pezas bucais de tipo mastigador ,ou cunha peza,a inferior(labium) convertida nunha máscara que pode proxectarse cara diante para capturar as presas:



B.1)Con dous largos e delgados cercos caudais.Se teñen branquias están na parte ventral do tórax.......PLECÓPTEROS   

B.2)Dous longos e delgados cercos e un apéndice caudal moi parecido a eles,polo que impropiamente se considera que teñen tres cercos caudais.Branquias dispostas lateralmente o longo do abdome ou en posición dorsal,nunca no tórax ,ou con tres delicadas láminas fusiformes no extremo do abdome ou con este rematado en tres puntas triangulares:




-B.2.1.Tres cercos no extremo posterior do abdome.Pezas bucais de tipo mastigador sin presentar modificacións.Presentan branquias abdominais ou en penacho caudal.........EPHEMEROPTERA  

-B.2.1Tres láminas planas ou de sección triangular ou tres puntas no extremo do abdome.Pezas bucais de tipo mastigador ,pero co labium modificado e articulado para ser proxectado cara diante para capturar presas...... ......................ODONATOS   

2.3.1.2Sen ás nin pico nin cercos desenvoltos ,nin máscara:

A)Tres pares de patas torácicas articuladas..........XUVENILES APTEROS E GRUPOS AFÍNS


   A.1 Insectos de tamaño variable ,sen órgano saltador ou furca e que viven na auga.
A.1.1Abdome rematado nunha única cola; lateral dos segmentos con branquias filamentosas ,longas,articuladas ,provistas de finos pelos .Fortes mandíbulas que sobresaen pola parte anterior da cabeza.....MEGALOPTERA

A.1.2Sen esos caracteres

· Mandíbula se maxilares transformado en estiletes longos e agudos que sobresaen bastante pola parte anterior da cabeza....NEUROPTERA

· Pezas bucais de tipo masticador .Un par de apéndices articulados ,patas rematadas en pinzas ,no extremo posterior do abdome.Viven no interior dunha estrutura ríxida ou tece unha rede .....TRICHOPTERA

B)Lárvas ápteras ,nunca con patas articuladas e polo xeral sen ningún tipo......LARVAS ÁPODAS
3.Macroinvertebrados con corpo claramente anelado con aspecto vermiforme ,non recuberto por estruturas endurecidas; corpo recuberto por un tegumento blando ,non muscular , que lle permite a extensión e contración lateral; sen apéndices articulados ..........................................................................................ANÉLIDOS

   MACROINVERTEBRADOS ATOPADOS E ESTUDADOS

FILO   ARTROPODA




FILO      MOLLUSCA

CLASE        INSECTA



CLASE GASTROPODA

ORDE EPHEMEROPTERA    TRICHOPTERA


ORDE BASOMMATHOPORA









XÉNERO    ANCYLUS

LYMNAEA

Características mais importantes dos invertebrados estudados
○FILO :ARTRÓPODOS

CLASE INSECTOS

Orde Trichoptera

O nome Tricópteros débese a que as súas ás están tapizadas por diminutos pelos denominados tricos.
Os tricopteros posúen unha metamorfose completa:ovo,larva,pupa e adulto.
As larvas que recollemos eran de cor marrón ,un tamaño aproximado de 10mm e con forma de canutillo.Estas son coñecidas como eruciformes , e posúen un estoxos transportable o que se manteñen unidas por medio de dous apéndices .Estes estoxos son fabricados con pedras,talos,follas... e despréndense deles cando pasan o seguinte estado .

Os tricópteros adultos caracterízanse pola división do corpo en tres partes:cabeza , tórax e abdome .Na cabeza posúen un par de antenas cerdiformes formadas por moitos artellos , e un par de ollos.
No tórax atópanse tres pares de patas e dous pares de alas .No abdome atópanse os aparatos dixestivo e reprodutor.

Orde Ephemeroptera

Efémeras ,insectos de corpo alongado ,con ás provistas de nervación reticulada; o primeiro par de ás e maior có segundo e cando están en repouso as ás quedan en posición vertical.

Posúen dous ou tres apéndices caudais filiformes .

Teñen antenas pequenas e pezas bucais vestixiais nos adultos ,xa que teñen unha vida efémera e non soen alimentarse .

Metamorfose gradual ,nacen como ninfa, os dous ou tres  anos convértense en subimago ata que saen do río para fecundarse primeiro como subimago ( mosca afogada para os pescos) e logo como imago que é a fase final .

Orde Díptera
Caracterízanse porque as ás posteriores reducíronse a halterios ,e dicir ,só posúen dúas ás .
Posúen dous ollos compostos e tres ocelos.

Teñen tres pares de patas acabadas en unllas adecuadas a suxeición a diferentes superficies.

Teñen un par de pequenas antenas.
O seu desenvolvemento e holometábolo.
Na súa etapa nos ríos aliméntanse de restos de vexetais en descomposición. Para respirar fano a través do intestino que capta o osíxeno disolto na auga.

○FILO MOLUSCOS



○CLASE GASTERÓPODA





○ORDE BASOMMATOPHORA 

ANCYLUS (Gasterópodo pulmonados pouco evolucionados , coñecidos como lapas de río.Caracterízanse pola transformación da cavidade paleal nun pulmón ,sen embargo tamén desenvolveron unha branquía secundaria (pseudobranquia) a partir dun pregue do manto nas proximidades do pneumostoma .
Posúen unha concha pateliforme e o ápice está lixeiramente desviado cara a dereita.

Son animais de pequeno tamaño,con cuncha pateliforme ,onde a cabeza está claramente separada do corpo,inferiormente vese a boca .Os tentáculos son de forma triangular,curtos pero anchos na súa base.

LYMNAEA( Caracois de auga doce.Gasterópodos pulmonados pouco evolucionados que posúen un par de tentáculos con ollos na súa base .A súa principal característica é a transformación da cavidade paleal nun pulmón .Presentan un pequeno orificio,denominado pneumostoma no lado dereito da cavidade ,que neste xénero se pecha ao estar somerxido .
Os bordes da cavidade paleal esténdense formando un tubo alongado para realizar o intercambio gasoso na superficie da auga. 

Os individuos son hermafroditas ,o poro feminino ábrese nas proximidades do pneumostoma , na base do colo e o masculino detrás do tentáculo dereito.

7.Observación de procesos petroxenéticos no acuario.
Observouse quen nas paredes do acuario asentáronse colonias presuntamente de microalgas. O notar o tacto a textura consistente das mesmas, procedeuse a súa observación con luz polarizada e normal , e a súa resposta o ataque ácido.

Resultado de todo elo inferiuse a presenza de depósitos de carbonato (ácido soluble) e trazas de ácido resistente, posiblemente silíceos.

O aspecto oolitiforme dos depósitos é moi similar o de exemplares de calizas oolíticas depositadas nas coleccións do Departamento. 

Polo cal, considérase a hipótese do papel dos microorganismos como axentes mineralizantes cun papel activo na configuración de sumidoiros de Anhídrido Carbónico.

Colonización do substrato (vidro do acuario)

Ataque ácido

 Despois do ataque ácido

Formacións oolíticas nas colonias, previo o ataque ácido

Formacións coloniais, con luz polarizada, prismas cruzados.

Mostra de caliza óolitica do Departamento .

Lupas, mangas, vidros de reloxo, placas, microscopios, envases, asas de manipulación,...





Visores de fondos, construidos no Departamento de Tecnoloxía con envases de plástico abertos cunha das súas bases pechada cun disco de vidro. Na bandexa elemento do aspirador de fondos.





Aspirador de burbullas en tubo vertical, que segue o mesmo principio có aireador de burbullas do acuario





Acuario de vinte litros, en depósito, con filtro de fondo e aireación facilitada por burbulleo simple, mecanismo que, integrado coa estrutura de fondo, facilita o filtrado e a depuración da auga.





FONDO DO ACUARIO. PETROXÉNESE





COLABORACIÓNS


	-Departamento de Plástica


	-Departamento de Tecnoloxía


	-Axenda 21 Escolar








PAGE  
30

